
Salmonelloz xəstəliyini Enterobacteriaceae ailəsinə, Salmonella cinsinə aid çöplər törədir.  Inkubasion dövr qida ilə yoluxma zamanı 6 saatdan 3 günədək, orta hesbla 12-24 saat; məişət – təmas yolu ilə yoluxmada 3-8 günədək olur. 
Salmonellozların aşağıdakı klinik morfoloji formaları ayırd edilir:
· Qastrointestinal – yerli forma:
· Qastritik variant
· Qastroenteritik variant
· Qastroenterokolitik variant
· Enterokolitik variant
· Ümumiləşmiş forma:
· Yatalağa bənzər variant
· Septikopiemik variant
· Bakteriyagəzdirənlik:
· Kəskin
· Xroniki
· tranzitor
· Subklinik forma.
Qastrointestinal  forma. 
Salmonelloz qastriti – nadir hallarda təsadüf edilir. Epiqastral nahiyədə ağrılar, zəif intoksiya əlamətləri, mədə bulanması, qusma və ishalla müşahidə olunur. Yüngül keçir və 1-3 gün müddətində çəkilir.
Qastroenteritik variant – daha çox rast gəlinir. Salmonelloz üçbucağında ağrılar, üşütmə, ümumi zəiflik, halsızlıq, əzginlik kəskin olaraq intoksiya əlamətləri, mədə bulanması, qusma və tünd yaşıl rəngli, pis iyli ishalla müşahidə olunur.
Qastroenterokolitik variant – xəstəlik qastroenterit əlamətləri ilə başlayır. Daha sonra isə sol qalça çuxurunda ağrılar, yalançı çağırışlar, üşütmə, ümumi zəiflik, halsızlıq, əzginlik kəskin olaraq intoksiya əlamətləri, mədə bulanması, qusma və selikli-qanlı ishalla müşahidə olunur.
Enterokolitik variant - Qastroenterokolitik variantı xatırladır. Bundan başqa digər sistemlərin də zədələnməsi müşahidə olunur.
Ümumiləşmiş forma. 
Yatalağabənzər variant – başlanğıcda qastrointestinal  formanı xatırlatsa da gedişində qarın yatalağın bənzər üsusiyyətlər alır.  Bəzən rozelyoz səpgilər müşahidə olunur.  Qızdırma daimi tipdə olur. Bəzi xəstələdə öskürək meydana çıxır.
Septikopiemik variant – nadir hallarda rast gəlinir. Adətən rezistentliyi zəifləmiş şəxslərdə müşahidə olunur.  Daxili orqanlarda irinli iltihablar ormalaşır və bu səbəbdən də uzunmüddətli daimi qızdırma müşahidə edilir. 
Bakteriyagəzdirənlik – bu zaman heç bir əlamət müşahidə edilmir.
Kəskin bakteriyagəzdirənlik – bu salmonellozdn sağalan şəxslərdə üşahidə edilir. Bu 3 aya qədər davam edə bilir.
Xroniki bakteriyagəzdirənlik – 3 aydan artıq davam edir. Belə insanlar 6 ay nəzarədə saxlamalıdır. Tranzitor bakteriyagəzdirənlik – o şəxslər hesab edilir ki, onlarda yalnız 1-2 dəfə nəticələr müsbət olur.
Subklinik forma. Belə şəxslərdə klinik əlamətlər olmur, lakin nəticələri üsbət olur.
